
1 VKM nr. 193, datë 15.3.2017 botuar në F.Z nr. 54, datë 20.3.2017 në pikën 1 dhe 2 të tij shprehet: “1. Revokimin e së drejtës së pronësisë
për Bashkinë Korçë, të mjediseve të katit të parë teknik, të pronës me emërtimin “Shtëpia e Ushtarakëve”, me sipërfaqe ndërtimi 348 (treqind e dyzet e tetë) m2,
dhe heqjen e këtyre mjediseve nga formulari që i bashkëlidhet vendimit nr. 152, datë 29.2.2016, të Këshillit të Ministrave.

2. Mjediset e përcaktuara në pikën 1, të këtij vendimi, kalojnë në përgjegjësi administrimi të Ministrisë së Punëve të Brendshme.”

VENDIM
Nr. 152, datë 29.2.2016

PËR KALIMINNË PRONËSI, NGAMINISTRIA E ARSIMIT DHE SPORTIT TE BASHKIA
KORÇË, TË DISAMJEDISEVE TË PRONËSMEEMËRTIMIN “SHTËPIA E
USHTARAKËVE”, ME VENDNDODHJENË BULEVARDIN “REPUBLIKA”

(Ndryshuar me VKM nr. 193, datë 15.3.2017)
(i përditësuar)

Në mbështetje të nenit 100 të Kushtetutës, të neneve 3, shkronja “b”, 5, 7, 8 e 17, të ligjit nr. 8744, datë
22.2.2001, “Për transferimin e pronave të paluajtshme publike të shtetit në njësitë e qeverisjes vendore”, të
ndryshuar, dhe të neneve 13 e 15, të ligjit nr. 8743, datë 22.2.2001, “Për pronat e paluajtshme të shtetit”, të
ndryshuar, me propozimin e ministrit të Punëve të Brendshme, Këshilli i Ministrave

VENDOSI:
1. Kalimin në pronësi,1 nga Ministria e Arsimit dhe Sportit te Bashkia Korçë, për Agjencinë e Zhvillimit

Rajonal Korçë dhe institucione të tjera, të disa mjediseve të pronës me emërtimin “Shtëpia e Ushtarakëve”,
me vendndodhje në bulevardin “Republika”, sipas formularit për inventarizimin e pronave të paluajtshme
shtetërore dhe planimetrisë, që i bashkëlidhen këtij vendimi.

2. Vendimi nr. 530, datë 7.8.2012, i Këshillit të Ministrave, “Për kalimin në përgjegjësi administrimi, nga
Ministria e Mbrojtjes te Ministria e Arsimit dhe Shkencës, për Universitetin “Fan S. Noli”, në Korçë, të pronës
nr. 549, me emërtimin “Shtëpia e Ushtarakëve”, me vendndodhje në bulevardin “Republika”, Korçë, dhe për
një ndryshim në vendimin nr. 515, datë 18.7.2003, të Këshillit të Ministrave, “Për miratimin e listës së
inventarit të pronave të paluajtshme shtetërore, të cilat i kalojnë në përgjegjësi administrimi Ministrisë së
Mbrojtjes”, të ndryshuar, shfuqizohet.

3. Ngarkohen ministri i Punëve të Brendshme, ministri i Arsimit dhe Sportit, Kryetari i Bashkisë Korçë
dhe kryeregjistruesi i Zyrës Qendrore të Regjistrimit të Pasurive të Paluajtshme për ndjekjen dhe zbatimin e
këtij vendimi.

Ky vendim hyn në fuqi pas botimit në Fletoren Zyrtare.
KRYEMINISTRI

